
Enformaziuns y Comunicaziuns
Staziuns Schira Jonila y ministronc: En sabeda ai 12 de merz él les Staziuns dla 
Schira Jonila y dai ministronc. An s’encunta ales 14:45 sön Badia (dan calogna) por roé 
a Oies ala Santa Mëssa dles 16:00. La Mëssa gnará abelida dal cor dai ministronc da 
Longiarü. Dedô pó düc sté adöm pa en picio renfrësch. Düc é dër bel enviés da tó pert.

Liturgia dla Parora: En jöbia ai 10 de merz ales 18:00 é düc bel enviés te dlijia a na 
Liturgia dla Parora, abelida dal Cor dal Seniorenclub. Le Seniorenclub ess albü preodü les 
Staziuns dla Uniun ai 9 de merz. Ares gnará spostades ai 17 de merz ales 18:00 te dlijia.

Pelegrinaji: La Uniun dles Ëres Catoliches de Südtirol organisëia plü pelegrinaji: 1) 
pelegrinaje a Roma con tapes a pé, dai 28/06 ai 2/07; 2) pelegrinaje a Roma con le 
bus, dai 30/06 ai 2/07. Pa chisc dui él da s’anunzié dai 9/03 dales 8:00 ennant, tal ofize 
dla Katholische Frauenbewegung a Balsan, tel. 0471/972397. Dai 5 ai 8/04 vëgnel fat 
en pelegrinaje a Assisi, acompagné da Luis Gurndin. Prenotaziuns pal medemo numer.

Ofertes: +nta Rosa Mutschlechner Crepaz: por la dlijia: Fam. Karl y Margareth Mutschlechner.

Musical: Dai 25/07 ai 21/08 gnarál fat en workshop por mitans y mituns dai 9 ai 14 agn 
dla Val Badia; al gnará stüdié ete en musical. Referënc prinzipai é Sofia Pisching (dir. 
musicala), Barbara Rottensteiner Comploi (rejia, coreografia), Maria Frenner (scenografia 
y costüms) y Stefanie Kaneider (coordinaziun, cor). Enformaziuns sön le sit dal Sorvisc ai 
Jogn www.jogn.org. Iscriziuns online dai 7 ai 18/03 sön www.proiec.org.

Zënter Families: Ai 12/03 vëgnel fat la chidlada dles families. Les scuadres é motüdes 
adöm da families con almanco trëi partezipanc con plü de 8 agn. Dales 16 ales 17 pón 
proé fora, dales 17 ennant vëgnel chidlé. Cost de 5,00€ por mëmbri dal ZFM y 7,00€ por 
i atri. Iscriziuns cina ai 11/03 pa Helga al 333/2181049 o helga.rubatscher@rolmail.net.

Biblioteca: La biblioteca ”Angelo Trebo” y le Zënter Families Mareo organisëia na sëra 
da s’la cunté por ingleje, en jöbia ai 10 de merz ales 20:00, te biblioteca d’Al Plan.

Avis: Le Sorvisc Formaziun Val Badia prëia les uniuns da dé ete anter i 10/03 sön le 
sit www.manif.it dötes les manifestaziuns d’aisciöda/isté 2016 o da les mené al Sorvisc 
Formaziun por les mëter tal program stampé. Chëres co vën dedô, jará ma plü online. 

Scora de Musiga: Les iscriziuns ala Scora de musiga por l’ann 2016/17 vën tutes sö 
dertan le mëns de merz. I formulars ciafun tl secretariat dla Scora de Musiga a La Ila o 
sot a www.musikschule.it. Enformaziuns ciafun al 0471/847748.

Dotur: Le dotur Agreiter lascia alessëi che al é demez ai 10 y 11 de merz. Al gnará 
sostituí dla dra. Mahlknecht, co é da ciafé al numer 349/0667034.

Dal Vagnele do San Luca 15, 1 - 3.11 - 32
11En ël â dui fis. 12Le plü jonn de chisc ti á dit a so pere: Pere, damo la pert de 

ierpejun co mo speta. Ensciö á le pere partí sö so avëi. 13Do püc dis á le fi plü jonn 
pochené döt adöm y s’an é jü t’en paisc dalunc. Enló ál vit na vita desliada y á 
spaterlé ia so avëi. 14Mo do ch’al â albü desmandré döt cant, êl gnü na gran ćiarestia 
te chël paisc, y ara ti jea dër mal. 15Danló él jü a se pité a en abitant de chël paisc, 
co l’á fat jí tai ciampoprés a vardé i porcí. 16Al s’ess ienn paré la fan con i resć che i 
porcí mangiâ, mo degügn ne ti an dea. 17Danló él jü ete te se enstës y á dit: Tan de 
oras de mio pere á pa plü co assá da mangé y iu möri tló da fan. 18I ó pié ia y jí da 
mio pere y ti dí: Pere, i á fat picé cuntra le cí y cuntra te. 19I ne sun nia plü dën da 
ester to fi; tolemo sö desco önn de tü oras. 20Spo él pié ia y é jü da so pere. Le pere 
l’â belo odü gnenn dalunc adalerch y s’al menâ picé. Dlun saltenn ti él jü adencuntra, 
ti é salté encër le col y l’á bajé. Parora dal Signur. - Lalt a te, Gejú Crist!

Al ti é salté encër le col y l’á bajé!

Wer seinen Kindern die Beziehung mit 
Gott erschließen will, muss mit ihnen 
Nächstenliebe leben lernen. Das meint na-
türlich die Solidarität mit den Schwachen, 
Benachteiligten und Armen. Nächstenliebe 
fängt aber bereits in der Familie zuhause 
an, zum Beispiel bei der Frage: Wer über-
nimmt die Aufgaben im Haushalt? Hilfsbe-
reites Handeln vollzieht sich in der Familie, 
wo Kinder unmittelbar und Tag für Tag den 
Unterschied zwischen asozialem und pro-
sozialem Verhalten als zerstörerisch bzw. 
hilfsbereit erleben.

La Fede tai Libri
dal liber de Albert Biesinger
Kinder nicht um Gott betrügen

So ist Gott...
Wo wir uns
nicht trauen,
zu Gott zu
kommen, weil
wir mit
berechtigten
Vorhaltungen
rechnen, da freut sich
Gott einfach und nimmt
uns in die Arme. Wo wir meinen, 
wir hätten uns den Zugang zu Gott 
verbaut durch unser unmögliches 
Verhalten - da ist seine Tür doch 
immer offen für uns. So ist Gott. 
So wunderbar anders als unsere 
Vorstellungen, dass sich manche 
verständnislos abwenden.



Liturgia dla Parora

S.M. por +nt Raffaello

Gejú á dit: „Chi co crëi te me, vir ince sce ai mör!“
La comunité tol comié da Agnes Obwegs vëd. Trebo

morta al’eté de 85 agn. Ai familiars i vál les condolianzes 
plü sontides. Che Agnes pói palsé tla pêsc de Dio! 


